
МИНИСТЕРСТВО ЗА КУЛТУРА И ТУРИЗАМ
Врз основа на член 64 ставови (1) и (2) од Законот за културата („Службен весник на Република Македонија“ бр. 31/98, 49/03, 82/05, 24/07, 116/10, 47/11, 51/11, 136/12, 23/13, 187/13, 44/14, 61/15, 154/15, 39/16 и 11/18 и „Службен весник на РСМ“ бр. 265/24), Министерството за култура и туризам објавува
КОНКУРС
ЗА УЧЕСТВО ВО ФИНАНСИРАЊЕ ПРОЕКТНИ АКТИВНОСТИ НА ПРАВНИ ЛИЦА ОД РЕПУБЛИКА СЕВЕРНА МАКЕДОНИЈА ВО ЕВРОПСКИ ПРОЕКТИ КОИ СЕ ПОДДРЖАНИ ОД ПОТПРОГРАМАТА КУЛТУРА НА КРЕАТИВНА ЕВРОПА 2021 – 2027 НА ЕВРОПСКАТА УНИЈА ЗА 2025 ГОДИНА 
I. ЦЕЛ
Целта на Конкурсот за учество во финансирање проектни активности на правни лица од Република Северна Македонија во европски проекти кои се поддржани од потпрограмата Култура на Креативна Европа 2021 – 2027 на Европската Унија за 2025 година (во натамошниот текст: Конкурсот) е да се обезбеди развој на културниот и креативниот сектор во Република Северна Македонија, промоција на разновидноста на културните изразувања и афирмација на македонската култура надвор од границите на нашата држава преку јакнење на европската културна соработка и реализација на културни активности во земјата и надвор од нејзините граници.  
II. УСЛОВИ ЗА УЧЕСТВО  
1. Право на учество на Конкурсот имаат правни лица: установи од областа на културата (национални, локални или приватни), здруженија, сојузи, асоцијации, трговски друштва, трговци поединци и други правни лица кои се регистрирани во Република Северна Македонија за вршење дејност од областа на културата во согласност со закон. 
2. Правните лица треба да учествуваат на Конкурсот со проектни активности од културата и  уметноста кои се дел од европски проект поддржан од потпрограмата Култура на Креативна Европа 2021 – 2027, кој ќе се спроведува во текот на 2025 година.
3. Правните лица чии проекти се избрани на овој Конкурс немаат право со истите проектни активности да учествуваат на други конкурси и повици на Министерството за култура и туризам (Изјава во прилог). 
4. Правните лица кои во претходните 3 години добиле финансиска поддршка од Министерството за култура и туризам, но не ги исполниле обврските предвидени во договорите склучени со Министерството за култура и туризам (во натамошниот текст: Министерството), немаат право на учество на овој Конкурс. 
5. Општините, општините во градот Скопје и Градот Скопје немаат право на учество на Конкурсот.
III. КРИТЕРИУМИ И МЕРИЛА ВРЗ ЧИЈА ОСНОВА ЌЕ СЕ ВРШИ ОЦЕНА НА ПРОЕКТНИТЕ АКТИВНОСТИ НА МАКЕДОНСКИОТ ПАРТНЕР
Критериумите и мерилата за оцена на проектните активности во европските проекти се содржани во пријавата која е составен дел на Конкурсот.
IV. ПРОЦЕНТ НА УЧЕСТВО НА МИНИСТЕРСТВОТО ЗА КУЛТУРА И ТУРИЗАМ ВО ФИНАНСИРАЊЕТО И НАЧИН НА ФИНАНСИРАЊЕ
Министерството ќе учествува во финансирањето на проектните активности на македонскиот партнер во европските проекти со следниве проценти: 

(1) Во категоријата Проекти за европска соработка (мали, средни, големи), со максимум до 25 % од годишниот финансиски удел на македонскиот правен субјект со статус на партнер и/или водечки партнер; 
(2) Во категоријата Циркулација на европски книжевни дела (мали, средни, големи), со максимум до 20 % од годишниот финансиски удел на македонскиот правен субјект со статус на водечки партнер/партнер; 
(3) Во категоријата Европски платформи за промоција на уметници во подем, со максимум до 50 % од годишниот финансиски удел на македонскиот правен субјект со статус на партнер; 
(4) Во категоријата Паневропски културни ентитети, со максимум до 5 % од годишниот финансиски удел на македонскиот правен субјект со статус на водечки партнер;
(5) Во категоријата Европски мрежи на културни и креативни организации, со максимум до 60.000,00 денари (патни, дневни и/или трошоци за сместување) за учество на македонски правен субјект, член на европска мрежа која добила поддршка од потпрограмата Култура. 
Финансискиот удел на македонскиот правен субјект во европскиот проект ќе се утврдува од договорот што тој (или водечкиот партнер) го склучил со Извршната агенција за образование и култура при Европската комисија и од пријавата со релевантната документација (точка 7). 
Финансирањето на проектните активности на македонскиот партнер во европските проекти се остварува на годишно ниво во рамки на обезбедениот буџет на Министерството за конкурсната година. Корисниците можат да се јават на секој нареден годишен конкурс со нови активности.
Министерството ќе поддржи трошоци исклучиво наменети за реализација на проектните активности. Министерството нема да поддржи финансирање на административни трошоци, режиски трошоци, плати и хонорари за управување и администрирање на проектите. 
V. НАЧИН НА ПРИЈАВУВАЊЕ И РОКОВИ ЗА ПОДНЕСУВАЊЕ

(1) Пријавата, која е составен дел од овој конкурс, задолжително се презема од веб-страницата на Министерството за култура и туризам  www.kultura.gov.mk, се пополнува во електронска форма, се потпишува од овластено лице и се доставува во печатена форма во архивата на Министерството.
(2) Правните лица кои членуваат во европски мрежи поддржани од потпрограмата „Култура 2021 – 2027“ пополнуваат посебна пријава која е составен дел од овој конкурс.

(3) Во прилог кон пополнетата и потпишана пријава учесниците на овој Конкурс задолжително треба да ја достават и целокупната документација наведена во точка 7 од пријавата.
(4) Пријавите се доставуваат до Министерството по пошта (ул. „Ѓуро Ѓаковиќ“ бр. 61, 1000 Скопје) со датум на поштенскиот жиг, или лично во писарницата на Министерството за времетраењето на Конкурсот.
(5) Конкурсот ќе трае до 21.2.2025 година до 12:00 часот. 
(6) Нема да бидат разгледувани пријавите кои се ненавремени, односно се доставени по истекот на рокот утврден во Конкурсот, кои не ги исполнуваат условите наведени во Конкурсот и кои не се целосно и соодветно пополнети.
(7) Документите и материјалите доставени со пријавите на Конкурсот не се враќаат.
VI. ИЗВЕСТУВАЊЕ ЗА РЕЗУЛТАТИТЕ

За резултатите од Конкурсoт, подносителите на пријавите ќе бидат известени во согласност со Законот за културата. Резултатите од Конкурсот ќе бидат објавени на веб-страницата на Министерството. 
VII. СКЛУЧУВАЊЕ ДОГОВОР

За реализација на прифатениот проект, Министерството ќе склучи договор со учесникот што добил поддршка на Конкурсот, во кој ќе се утврдат условите и обврските за користење на средствата.
VIII. ДОПОЛНИТЕЛНИ ИНФОРМАЦИИ

Дополнителни информации во врска со Конкурсот може да се добијат во Секторот за Европски интеграции при Министерството за култура и туризам, на телефонскиот број 02/3207 – 432/443, кај одговорните лица за доставување на пријавите: Невена Димовска и Дејан Котевски.
